
ABSTRAK 

Kajian ini bertujuan untuk mengkaji tentang Pencapaian Murid Tahun 6 Sekolah Rendah 
dalam Kemahiran Membaca dan Kemahiran Menulis. Kajian ini dijalankan di sekolah
sekolah rendah luar bandar dalam daerah Telupid, Sabah. Dalam kajian ini telah memilih 
enam buah sekolah rendah luar bandar untuk mewakili jumlah populasi. Dalam proses 
persampelan sistematik, tiga buah sekolah telah dipilih untuk mewakili sam pel. Seramai 
52 orang murid Tahun 6 telah terlibat dalam kajian ini. Daripada jumlah terse but, 
terdapat 24 orang murid lelaki dan 28 orang murid perempuan. Semua data yang 
diperolehi dianalisis dengan menggunakan ujian-t dan statistik deskriftif. Ujian-ujian ini 
digunakan untuk menjawab 5 objektif kajian. Dari segi dapatan kajian, terdapat 
perbezaan pencapaian murid dari segi penguasaan bahasa dalam kemahiran membaca 
dan menulis. Pencapaian penguasaan bahasa murid perempuan lebih tinggi 
dibandingkan dengan murid lelaki. Dalam kajian ini, jelas menggambarkan bahawa 
pencapaian penguasaan bahasa murid Tahun 6 sekolah rendah dalam kemahiran 
membaca dan menulis masih di tahap rendah. Untuk kajian masa depan, dicadangkan 
agar skop kajian dapat diperluaskan, dari segi bilangan sekolah terlibat, dan menambah 
bilangan responden kajian di sekolah-sekolah luar bandar. 

ABSTRACT 

This research tries to find out on Primary School students achievement in writing and 
reading skills. This research conducted in a rural area schools in Telupid District, Sabah. 
This research were involved six primary schools to represent the main populatiOn. The 
sampling then reduced to three primary schools during the systematic sampling process. 
It involving 52 students in the Year Six from three different school in the same distna. 
There about 24 boys' and 28 girls' students. The data obtain was then analyze by using 
t-lese and statistic descriptive. The outcomes then used to answer the fives main 
objectives. This research to shows a different level of achievement between boy and girl 
students. This research obviously shows the level of writing and reading skills for Year 
Six in Telupid District in generally is low. For future references, scope analysis can be 
improve by involving more school to this test as well as more respondent should be 
includes in this research as a responses in the rural area. 

BAB 1 

PENDAHULUAN 

1.1. Pengenalan. 

Pendidikan rnerupakan satu bidang yang dinamik dan sering mengalami 

perubahan dari masa ke masa dalam mengubah tingkah laku man usia. Perubahan ini 

Idan terasa menjelang tahun 1980-an apabila pelbagai tuntutan perlu dilakukan 

terutama sekali dari segi pelaksanaan kurikulum sekolah. Begitu juga dengan sistem 

pendidikan di Malaysia yang banyak rnengalami perubahan untuk tujuan memenuhi 

hasrat dan cita-cita Negara. 

Perubahan-perubahan ini berlaku apabila usaha kerajaan dalam memenuhi 

deklarasi dunia yang menuntut pendidikan untuk semua ( education for all ). Dalam 

masa yang sarna berlaku juga reformasi dalam pendidikan bagi memperkemaskan 

pelaksanaan dasar dan strategi yang sedia ada. Tuntutan reformasi dalam pendidikan ini 

juga sukar dihalang kerana ia didorong oleh keinginan-keinginan yang bersesuaian 

dengan keperluan pendidikan selari dengan perubahan-perubahan global. Perubahan 

seperti ini penting bagi mempastikan kanak-kanak akan mendapat pendidikan yang 

sarna walaupun mereka berada di luar bandar ataupun di pedalaman. Perubahan ini 

disokong pula oleh dasar pendemokrasian pendidikan Negara (KPM), dimana kerajaan 

telah rnenyediakan banyak kernudahan sekolah yang mencukupi bagi semua kawasan 

terrnasuk luar bandar atau pedalaman. Pendidikan Wajib telah diperkenalkan dan 

bertujuan untuk mengurangkan kadar keciciran murid terutamanya di luar bandar. 

Sejarah pendidikan di Malaysia sebelum merdeka sehingga kini telah 

memperlihatkan perubahan-perubahan yang sangat ketara. Sistem pendidikan pada 

mulanya daripada sekolah pondok telah berubah sehingga wujudnya institusHnstitusi 

pengajian tinggi dan berkualiti bagi mencanangkan pendidikan di negara ini (Mohd. 

Salleh Lebar, 1992). Mohd. Sa"eh Lebar, (1992) telah menyatakan bahawa banyak 

perubahan yang berlaku dalam sistem pendidikan di Malaysia kini seperti pelaksanaan 

Kurikulum Baru Sekolah Rendah (KBSR), Kurikulum Bersepadu Sekolah Menengah 

( KBSM), penggunaan bahasa baku, dan penubuhan institusi pengajian tinggi seperti 

Kolej Agama Sultan Zainal Abidin (KUSZA). 

Peredaran dan perubahan dalam sistem pendidikan ini telah membawa kepada 

perubahan kepada masyarakat dan polisi pendidikan khususnya kurikulum sekolah. 

Kurikulum Baru Seko[ah Rendah ( KBSR) telah diperkenalkan ke seluruh Negara secara 

berperingkat-peringkat mulai 1982 lagi. Kurikulum ini merangkumi seluruh sistem 

pengajaran dan pembelajaran dalam pendidikan sekolah rendah. Sebagai salah satu 

program pengajaran dan pembelajaran, KBSR amat memerlukan guru-guru yang 

bertanggungjawab melaksanakannya dengan cara yang berkesan. Perubahan kurikulum 

kepada kurikulum versi baru inl akan menimbulkan banyak kesan kepada perkara

perkara lain dalam sistem pendidikan sekolah, termasuklah pengajaran guru dan 

pembelajaran murid, penguasaan dan penilaian. 

Abdullah Sani (1990) telah menegaskan bahawa kurikulum itu merupakan 

rancangan pendidikan yang akan dikendalikan oleh sesebuah sekolah dalam usaha 

mencapai matlamat pendidikan sesuai dengan hasrat Falsafah Pendidikan Kebangsaan 

(FPN). Penegasan FPN yang dikuatkuasakan sejak awal tahun 1989 telah menerangkan 

bahawa pendidikan di Malaysia adalah suatu usaha yang berterusan ke arah 

memperkembangkan potensi individu secara menyeluruh. 

Dalam laporan Jawatankuasa Kabinet yang dipengerusikan oleh t-1enteri 

Pelajaran Malaysia Dr. Mahathir Mohamad, telah mengkaji semula matlamat pendidikan 

masa lampau dan kesannya terhadap sistem pelajaran sekarang termasuklah 

kurikulumnya. Salah satu dapatan daripada kajian tersebut ialah pelaksanaan Kurikulum 

lama Sekolah Rendah (KLSR) telah mengalami beberapa kelemahan dan kemerosotan 

dalam melahirkan masyarakat yang bersatu padu, berdisiplin dan terlatih. Dalam 

mengkaji matlamat sebenar( Mohd. Salleh Lebar, (1992), ia mementingkan kepentingan 

individu dan masyarakat ke arah menjalani kehidupan selesa dan dapat 

menyumbangkan bakti kepada bangsa dan Negara. Selain itu, dapat juga melahirkan 

generasi berbakat, berilmu pengetahuan dan berfikiran kreatif sangat diperlukan. 

Oi peringkat sekolah rendah, pengajaran dan pembelajaran merupakan aspek 

penting. Oleh itu, isu yang timbul di sekolah-sekolah pedalaman suatu ketika dahulu, 

tidak lagi wujud sejak tahun 2000 seperti kekurangan guru, kekurangan bilik darjah dan 

kekurangan kemudahan pembel ajaran. Kejayaan dan kegagalan murid-murid dalam 

menerima pendidikan asas yang kukuh telah menjadi ukuran Kementerian Pelajaran 

Malaysia dalam membentuk satu dasar baru. Sufean Hussin (1993) telah merujuk 

Laporan Kabinet menyatakan bahawa Kurikulum lama (KLSR) yang digubal pad a 

penghujung tahun 19S0-an pada dasarnya kurang mementingkan penguasaan 

kemahiran asas dan kematangan kanak-Kanak pada peringkat awal persekolahan. 

Pengajaran dan pembelajarannya berorientasikan pencapaian peperiksaan, dan sukatan 

pelajaran yang sungguh membebankan. 

Dalam perakuan Laporan Jawatankuasa Kabinet dalam usaha mengkaji 

pelaksanaan Dasar Pelajaran telah mengambil syor untuk perlaksanaannya. Antara 

syor-syor yang berkait rapat dengan kurikulum sekolah rendah seperti pelaksanaan 

Kurikulum Baru Sekolah Rendah yang dimulakan pada tahun 1982, telah memberi 

keutamaan kepada Pengajaran Pemulihan dalam KBSR, dan peperiksaan Ujian 

Pencapaian Sekolah Rendah ( UPSR) yang akan bermula pada 1988 kepada pelajar

pelajar Tahun 6. 

Perakuan tersebut telah memberi ruang kepada Kementerian Pelajaran 

Malaysia(KPM) melaksanakan reformasi pendidikan khususnya di bidang kurikulum. 

Dengan ini, KPM telah membentuk Sukatan Pelajaran yang baru bagi semua 

matapelajaran yang diajar. Pelaksanaan KBSR telahpun dimulakan 1983, Pusat 

perkembangan Kurikulum (1994) telah menyatakan bahawa KBSR ingn meningkatkan 

mutu pendidikan dengan mengekalkan konsep 3M. 

Mohd. Salleh Lebar (1992), juga menyatakan bahawa pelaksanaan KBSR sejak 

1983 akan memberi penekanan kepada pemerolehan ilmu pengetahuan dan 

penguasaan kemahiran asas 3M iaitu Kemahiran Membaca, Kemahiran Menulis dan 

Kemahiran Mengira. Ketiga-tiga kemahiran ini penting dikuasai murid-murid sejak Tahap 

Satu ( Tahun 1, Tahun 2 dan Tahun 3). Tanpa penguasaan yang mantap di kalangan 

murid-murid terhadap kemahiran-kemahiran ini akan menyukarkan mereka meneruskan 

persekolahan dan sekaligus tercicir daripada arus pendidikan. 

Dalam penguasaan berbahasa, hanya tiga kemahiran yang akan menjadi 

tumpuan dan menjadi kemahiran utama iaitu kemahiran lisan, kemahiran membaca dan 

kemahiran menulis. Ke tiga-tiga kemahiran ini akan menjadi tunjang kepada 

penguasaan pendidikan awal kanak-kanak. 

Dalam proses penguasaan bahasa di kalangan pelajar-pelajar di peringkat 

rendah ini, terdapat pelbagai masalah murid yang sukar menerima pembelajaran 

ataupun menguasai sesuatu kemahiran. Kegagalan atau kelemahan murid ini bukannya 

disebabkan oleh sebarang kecacatan fizikal atau mental. Tetapi, murid-murid jenis ini 

boleh dikatakan sebagai murid lambat, murid dalam tahap rendah dan kurang motivasi 

dalam proses pembelajaran. Masalah-masalah ini boleh membantutkan usaha untuk 

melahirkan generasi yang berbakat, berilmu dan berfikiran kreatif. Permasalahan seperti 

ini akan memberi ruang untuk melakukan kajian terhadap para murid yang tidak boleh 

bertutur, membaca dan menulis dengan baik walaupun sudah berada di Tahun 6. 

Penguasaan berballasa ini sepatutnya telah dikuasai oleh semua murid sebelum 

masuk ke tahap 2. Ini kerana semua kemahiran berbahasa seperti kemahiran bertutur, 

kemahiran membaca dan menulis dalam bahasa Melayu amat penting bagi murid-murid 

dalam usaha memperbaiki dan meningkatkan penguasaan pencapaian murid dalam 

semua jenis penilaian. 

1.2. Latar belakang masalah 

Pelaksanaan KBSR sejak 1983 merupakan perubahan dasar kurikulum dalam 

pendidikan. Perubahan ini telah memberi banyak kesan positif terhadap perkembangan 

kurikulum sekolah rendah. Namun, tahap pelaksanaannya amat berbeza di antara 

satu-satu tempat khususnya di luar bandar. 

Oi luar bandar, pengajaran dan pembelajaran Bahasa Melayu telah mengalami 

masalah dari segi penguasaan berbahasa dalam kemahiran-kemahiran membaca dan 

menu lis. Dengan penguasaan bahasa yang lemah ini dalam bahasa Melayu, maka 

kemahiran-kemahiran bahasa khususnya kemahiran bertutur, kemahiran membaca dan 

kemahiran menulis telah banyak memberi kesan negatif terhadap kejayaan pengajaran 

guru dan juga pembelajaran murid di sekolah. Ini menyebabkan pengajaran dan 

pembelajaran ini tidak dapat diteruskan akibat daripada kegagalan dan kelemahan 

penguasaan bahasa inL 

Dengan penguasaan kemahiran asas bertahasa yang lemah di kalangan pelajar 

luar bandar ini telah sedikit sebanyak menggagalkan objektif-objektif dalam KBSR. 

Antara objektif-objektif yang digariskan dalam KBSR untuk matapelajaran Bahasa 

Melayu adalah supaya murid dapat menguasai bahasa dengan baik, menyuburkan 

kebolehan dan kecekapan berkomunikasi, berupaya memahami, menulis, membaca dan 

bercakap dalam bahasa Inggeris sebagai bahasa kedua. 

Selaras dengan hasrat Kementerian Pelajaran Malaysia untuk melahirkan 

masyarakat yang berilmu, produktif, berdaya saing dan celik huruf ini, usaha di 

peringkat awal perlu digembelingkan terutamanya di sekolah-sekolah rendah. Oi 

peringkat inilah menentukan tahap-tahap penguasaan seseorang murid. 

Oi daerah Telupid mempunyai sebanyak 31 buah sekolah rendah sahaja. 

Sekolah-sekolah ini ditadbir di bawah Pejabat Pelajaran Oaerah Telupid. Hampir 90% 

daripada bilangan sekolah-sekolah rendah di daerah ini terletak jauh di luar bandar. 

Keadaan kemudahan dan insfrastruktur juga serupa antara satu sekolah dengan sekolah 

yang lain. Keputusan peperiksaan UPSR di daerah ini juga berada pada tahap yang 

lemah iaitu 34.2% pad a tahun 2003, 32.13% pada tahun 2004 dan 34.0% pada tahun 

2005. Ini boleh dirujuk pada Laporan analisa keputusan UPSR daripada tahun 2003-

2005 yang dikeluarkan oleh Unit Kurikulum Pejabat Pelajaran Oaerah Telupid. 

Berdasarkan kepada laporan tersebut murid-murid yang memperolehi Gred "011 dan "E" 

I 

adalah dianggap gagal. Bilangan murid-murid yang gagal ini masih tinggi dan sangat 

membimbangkan. Bilangan ini bukan sahaja melibatkan matapelajaran Bahasa Melayu, 

tetapi juga melibatkan matapelajaran teras yang lain. Kenyataan ini dapat dirujuk 

daripada rajah 1.1. di bawah : 

Jaduall.l: Analisa keputusan UPSR 2003 - 2005 mengikut Subjek 
(Keputusan mengikut Gred " eH

, "OH dan "En sahaja. 

MP Gred "Cn Gred "Dn Gred "E" 

2003 2004 2005 2003 2004 2005 2003 2004 2005 
I 

BMP 274 273 320 84 78 137 S9 135 66 

BMPn 135 148 187 104 100 81 145 125 166 

BI 216 195 247 95 104 216 265 347 244 

MT 202 239 290 86 101 108 206 236 209 

SN 210 289 272 
1
96 112 108 175 189 216 

Berdasarkan kepada keputusan ini telah menggambarkan terdapat kelemahan-

kelemahan yang perlu dikenalpasti. Kelemahan-kelemahan ini akan memberi kesan 

negatif kepada keputusan keseluruhan dalam sekolah ataupun dalam daerah itu sendiri. 

Kementerian Pelajaran Malaysia (1981) telah menyedari bahawa berlakunya 

beberapa permasalahan dalam kurikulum sekolah rendah sebelum KBSR dilaksanakan. 

Kelemahan-kelemahan yang berlaku dalam kurikulum sekolah rendah tersebut telah 

memberi impak dalam penguasaan kemahiran berbahasa ini. Akhirnya, kerajaan telah 

mengambil inisiatif untuk menangani permasalahan tersebut dengan merangka 

kurikulum sekolah rendah yang. baru dimana penekanannya lebih kepada kemahiran 

asas 3M. 

Marohaini Yusof (2004) menyatakan bahawa kecerdasan murid berhubung rapat 

dengan kebolehan membaca. Kecerdasan boleh memberi kesan kepada murid apabila 

ianya mempunyai kecerdasan yang rendah. Selain itu, pengetahuan dan pengalaman 

sedia ada juga boleh membantu dalam penguasaan kemahiran membaca dan menulis. 

Oi peringkat Tahap Satu, pengajaran dan pembelajaran telah menggunakan 

sebanyak 77.2% masa persekolahan dalam seminggu untuk tujuan pemantapan 

kemahiran-kemahiran tersebut. Dalam sukatan pelajaran bahasa Melayu Tahap 1 telah 

menuntut supaya murid-murid dapat menguasai kemahiran berbahasa sepertl 

mendengar, membaca, bertutur, menu lis daripada pelbagai sumber. Kemahiran-

kemahiran berbahasa ini sepatutnya mereka kuasai sebelum ke Tahun 4 ( Tahap 2). 

Permasalahan penguasaan berbahasa di Tahap 1 ini telah memberi kesan yang 

berterusan apabila mereka ke tahap 2 iaitu Tahun 4, Tahun 5, dan Tahun 6. Pada tahap 

2 terutamanya Tahun 6, murid-murid sepatutnya sudah mahir menggunakan pelbagai 

kemahiran-kemahiran berbahasa dalam menempuh peperiksaan awam. 

Tanpa penguasaan kemahiran berbahasa dalam bahasa Melayu ini jelas 

menunjukkan kelemahan murid dalam mencapai keputusan yang cemerlang dalam 

semua matapelajaran yang dinilai. Kemahiran membaca dan kemahiran menulis ini 

bukan sahaja digunakan dalam matapelajaran bahasa Melayu tetapi juga dalam 

matapelajaran-matapelajaran lain yang berkait rapat dengan penggunaan penguasaan 

berbahasa ini. Dalam matapelajaran lain seperti Bahasa Inggeris, Matematik dan Sains 

juga memerlukan kemahiran membaca dan kemahiran menulis dengan baik. 

Murid-murid juga mempunyai kebolehan yang berbeza-beza dalam 

menguasai kemahiran-kemahiran ini. Terdapat murid yang mahir rnembaca sebelum 

boleh menu lis dan sebaliknya. Fenomena ini berlaku di luar bandar di mana penguasaan 

murid-murid ini agak berbeza-beza dalam menguasai kemahiran membaca dan 

kemahiran menulis. 

Di luar bandar, masih terdapat ramai murid yang tidak boleh membaca dengan 

lancar, walaupun ianya berada di Tahun 6. Terdapat juga murid-murid yang sukar 

membatang suku kata mudah, tidak kenai huruf dan tidak dapat membunyikan 

sebutan/intonasi huruf dengan baik. Sehubungan dengan masalah ini, murid-murid tidak 

dapat memahami makna bahan bacaan yang diberi. Dengan masalah ini, murid-murid 

tidak gemar membaca, kurang membaca atau langsung tidak membaca. 

UMS 
UNIVERSITI MALAYSIA SABAH 



- 10-

Selain itu, di luar bandar juga terdapat murid-murid yang lemah dalam 

kemahiran menulis. Murid-murid ini tidak dapat menghasilkan penulisan yang bermutu, 

kemas dan teratur. Sehubungan dengan itu, murid-murid juga lambat untuk berfikir 

dalam melahirkan buah fikiran atau idea untuk dijadikan bah an bacaan. Penulisan yang 

dihasilkan juga menampakkan kekurangan perbendaharaan kata serta tatabahasa yang 

lemah. Dalam sesebuah penulisan, kemahiran mengeja dan penggunaan tanda baca 

yang betul juga menunjukkan kematangan dan kecekapan berbahasa. Penyusunan 

perkataan-perkataan yang sesuai menjadi ayat yang bermakna melambangkan 

penguasaan murid dalam menghasilkan penulisan yang baik dan sempurna. 

Khamis (1985), telah menyatakan bahawa masalah tidak pandai membaca, tidak 

cekap membaca, dan tidak gemar membaca berlaku di kalangan sesama murid telah 

menjadi fenomena yang ketara. Masalah-masalah ini berpunca daripada murid-murid itu 

sendiri sehingga menyukarkan para guru untuk meneruskan pengajaran. Dengan 

penguasaan kemahiran bahasa seperti membaca dan menulis, murid diharapkan dapat 

memahami pembelajaran. Tetapi, apabila murid belum dapat menguasai kemahiran 

berbahasa ini maka mereka juga tidak dapat menguasai atau memahami pelajaran. 

Ianya juga tidak dapat mengembangkan daya pemikirannya. 

Kamaruddin Husin (1997) telah menyatakan bahawa kelemahan murid dalam 

menghasilkan sesuatu bentuk penulisan berdasarkan pada tiga faktor utama iaitu iSi, 

bahasa dan ~ulisan. Sesebuah karangan seharusnya mempunyai rentetan isi 

berdasarkan wacana yang diterapkan oleh murid tersebut. Kelemahan-kelemahan murid 



- 11 -

dari segi isi karangan berpunca daripada ketiadaan isi utama dan isi sampingan dalam 

perenggan, ketidakupayaan murid dari segi menghurai fakta dengan fakta yang Jain. 

Penguasaan bahasa yang lemah juga dapat dikesan daripada pembinaan 

pelbagai jenis ayat di mana terdapat pelbagai jenis k.esalahan tatabahasa seperti tanda 

bacaan tidak betul, pemiJihan kata yang kurang tepat, dan pembinaan ayat yang kurang 

gramatis. 

Kelemahan dalam membaca dan menu lis di kalangan murid di peringkat rendah 

lagi akan meninggalkan kesan negatif pada diri murid itu sendiri. Antara kesan yang 

akan dialami oleh murid ini seperti rendah diri, tidal<. yakin, tidak bermotivasi dan tidak 

bersemangat untuk terus belajar bersama-sama dengan rakan-rakan yang lain. 

KegagaJan murid daJam menguasai kemahiran berbahasa ini bukan sahaja wujud 

di sekolah rendah tetapi juga di sekolah menengah pad a masa kini. Hal ini telah menjadi 

perhatian yang utama di Malaysia. Hal ini didedahkan dalam kajian yang diadakan oleh 

Kesatuan Perkhidmatan Perguruan Kebangsaan (11/2/2006) ke atas murid-murid 

sekolah rendah dan menengah. Dalam kajian tersebut telah mendapati bahawa 

sebanyak. 4.87% pelajar sekolah rendah, manakala 2.66% pelajar sekolah menengah 

tidak tahu membaca. Hal ini ~kan menyebabkan bilangan pelajar akan tercicir secara 

minda terus meningkat kerana tidak dapat mengikuti pelajaran yang disampaikan oleh 

guru. Kesannya, murid-mund ini akan menjadi penyumbang kepada keputusan 

peperiksaan dengan greet D, dan E. Antara punc.a kegagalan mund ini adalah dari sikap 

tidak serius di mana dasar tanpa sekatan meneruskan pelajaran terus dilaksanakan. 

Ekoran daripada kelemahan dan kegagalan murid dalam menguasai kemahiran-

kemahiran ini, ramai murid yang tidak dapat meneruskan persekolahan akibat keciciran. 

Ini bermakna keciciran murid sentiasa meningkat dari tahun ke tahun dan ianya 

memberi kesan negatif terhadap pembangunan Negara. 

1.3. Pernyataan Masalah. 

Dalam kajian ini menyatakan tentang beberapa masalah murid-murid Tahun 6 di 

luar bandar. Kajian masalah-masalah ini adalah penting agar ia dapat memberi jawapan 

yang tepat dan sesuai dengan demografi kajian. Antara masalah yang ketara di 

kalangan murid Tahun 6 sehingga kini ialah tahap penguasaan bahasa yang agak 

rendah. Murid-murid agak sukar berkomunikasi secara berkesan, tidak dapat 

menyampaikan maklumat dengan baik, tidak memahami maksud petikan dan tidak 

memiliki perbendaharaan kata secukupnya semasa aktiviti membaca dan menulis 

dilakukan. 

Membaca merupakan satu aktiviti yang sering menakutkan murid-murid semasa 

pengajaran dan pembelajaran berlaku. Ini kerana murid-murid mengetahui kelemahan 

dan masalah mereka dalam aspek ini. Masalah-masalah yang jelas dihadapi oleh murid 

Tahun 6 dl luar bandar sehingga kini ialah tidak dapat membaca langsung, tidak tahu 

membunyikan suku kata, dan tidak dapat menyebut huruf, suku kata dan perkataan 

dengan betul. Implikasi dalam hal ini, murid tidak memahami maksud bahan bacaan 

yang dibaca. 

